
卷三

羽蟲類

雀一作爵

埤雅曰雀賦云雀頭如顆蒜目如擘椒雀物之媱者也鼠

物之貪者也故詩言雀角鼠牙以譬強暴雀四時有子鴿

逐月有子二者皆滛物也崔豹古今註云黃雀一名嘉賓

九月入水為蛤否則多淫泆酒善使人淫泆故一升曰爵

所以戒也舟以戒沉湎爵以戒淫泆其義一也盖雀古字

作爵又曰雀浴沙而受卵埤雅又曰雀一名隹賓凢鳥雀

尾翠上有肉高有穴者名脂鉼鳥雀每引嘴取脂以塗翎

毛則雨露不能濡禽經曰雀交不一雉交不再又曰雀以

猜瞿今雀俯而啄仰而四顧所謂瞿也汲冢周書云寒露

雀入大水為蛤爵不入大水失時之極

陶隱居曰雀性利陰陽〈

雀屎名曰

白丁香〉

。。。。。。。。。。。。。酉陽雜俎曰釋氏書言

雀能却火灾因浴沙塵而受卵或云雀類不一有神崔蒿

雀突厥雀瓦雀雀出浙東其雌雄相感必一俯一仰又有

一種吳下所出大如常雀名曰黃雀極有脂堪為？異域

志云入食不㧞國春末有禽飛自天降大如雀肥而味隹

天明則飛日出不見影

蒿雀

《本草》云：蒿雀似雀，青黑色，在蒿間，塞外弭多。味甚於常雀。

突厥雀

。。。。本草云突厥雀如雀身赤從北來當有賊下邉

人候之一名蕃雀

神雀

。。。晉灼曰神雀大如鷃黃喉白頸黒背腹有斑文或

云五彩者有之東坡序云海南有五色雀常以兩綘者為

長進止必隨焉俗謂之鳳凰云久旱輒見雨潦則反吾居

儋耳見之一統志云惠州羅浮山有五色雀有貴人至則

先翔集

王母使者

《酉陽雜俎》云：函山有鳥，足青，嘴赤，黃素翼，絳顙，名王母使者。

鴳

埤雅曰鴳一作鷃鴽屬其品中膳羞内則所謂雉兎鶉鴳

是也周禮庖人掌六禽謂鴈鶉鷃雉鳩鴿陸佃又曰鴳不

木處安矣故謂之鴳然又不如燕之燕也左傳曰剡子云

青鳥司啓者也註云青鳥鴳也以其立春鳴立夏止故司

啓也白虎通曰一穀不升撒鶉鴳二穀不升撒鳬雁三穀

不升撒雉兎禽經曰裁上無常鷃上有赤尺則鷃乃雀属

鶉

爾雅曰鵪鶉其雄鶛牝痺註云鶉䳺也素問曰鴽鶉也鄭

玄曰鴽鴾母也一名䳺月令曰田鼠化為鴽

埤雅曰鵪鶉小鳥也無常居而有常匹故尸子曰堯鶉居

莊子曰聖人鶉居而鷇食詩曰鶉之奔奔鵲之疆疆奔奔

闘也彊彊剛也言鶉能不亂其匹鵲能不滛其匹詩云不

狩不獵胡瞻爾庭有縣鶉兮以言在位貪鄙小禽尚公之

如此此鳥性淳憃不越横草小草横于前即旋行避礙故

名曰鶉或曰河北冬月多鵪鶉人馴養之以闘為戲如魯

地人之闘鷄武林人之闘蟋蟀也此鳥褐色好伏草莽間

飛不甚高無尾碎毛

筆談曰天文家朱鳥乃取象于鶉故南方朱鳥七宿曰鶉

首鶉火鶉尾是也盖鶉有兩種有白鶉有丹鶉此丹鶉也

色赤黄而又銳上秃下夏出秋藏飛必附草皆火類也或

有魚所化者魚鱗虫龍類火之所自生也

汲冢周書曰清明又五日田䑕不化為鴽國多貪殘

本草衍？曰人言鶉乃化生盖有雌雄從卵生何得化生

也淮南子曰天文東方蒼龍七宿有角有元有尾南方朱

鳥七宿有喙有嗉有翼而無尾陸佃曰此其取象于鶉也

䳂鷯

埤雅曰䳂鷯一作鳭相醜一名剖葦青班長尾爾雅曰鳭

鷯剖葦郭璞註云好剖葦皮食其中䖝江東呼為蘆虎似

雀

鷚

。。爾雅曰鷚天鸙郭璞註云大如鷃雀色似鶉好髙飛

作聲今人呼為天鷚師曠曰鵻上無尋鷚上無常

竹林鳥

。。。。蔡絛曰同州有一禽大如雀色正青善鳴名曰

竹林鳥

寒鳥

。。。蟫史云寒鳥似百舌而小蒼褐色天寒風勁萬數

群飛集樹食其實殆盡立春輙不見浙東多有之

鷦鷯

爾雅曰桃蟲鷦其雌鴱陸機曰今鷦鷯是也似黃雀而小

化而為蜩語曰鷦鷯生蜩埤雅曰說苑云鷦鷯巢葦之莖

繫之以絲髮珠圓羅縐雖女工運巧不能為之盖鳩性拙

鷦性巧方言謂之桑飛一名？？一名工雀一名女匠其

啄尖利如錐取茅髮為巢至精宻以麻紩之如刺襪然故

又名襪雀俗呼黃頭化為雕鶚盖鳥之始小終小者

画眉

画眉似鶯而小，黃黑色。其眉如画，故曰「画眉。」巧於作聲，如《百舌》。武林人多

馴養之。

鑞嘴

四明志云鑞嘴生于象山似雀而大觜如鑞色按今吳人

人養此鳥能歌舞聽人曲調則以嘴自徃箱中含紙糊臉

子搬演戯法移腔換套必按音節

鉄嘴

。。。蟫史云鉄嘴小似巧婦雀之類也淺黃色嘴似鉄

鵠

埤雅云鵠善步鳬善趋鷹善立鵠水中之大鳥也盖鴻鵠

一舉千里故周官木輅前樊鵠縷盖取諸此今射侯設鵠

取一舉千里意也莊子曰鵠不日浴而白烏不日黔而黑

瑞應圖云師曠鼓琴通于神明白鵠来翔顏師古云黃鵠

大鳥也一舉千里非白鵠所比禽經曰烏鳴啞啞鵉鳴噰

噰鳯鳴喈喈皇鳴啾啾雉鳴鷕鷕雞鳴咿咿鶯鳴嚶嚶鵲

鳴唶唶鵠鳴〈哠哠〉鵙鳴嗅嗅

雁

爾雅曰：「鳬雁醜，其足蹼，其踵企。」〈

醜類也言鳬

與雁相類也〉

埤雅曰雁行斜歩側身其進也有漸其飛也有序其失偶

也終身不配周官以禽作摯大夫執雁以其知保身又有

去就之義而不失其序也其夜泊洲渚令雁奴圍而警察

飛則㘅蘆而翔以避繒繳能逺害且有去就義其聲如鵞

其形如鳬春去秋来乃陽鳥也其性愛陽而惡陰

禹貢曰陽鳥攸居註云陽鳥隨陽之鳥謂雁也木落南翔

氷泮北徂周禮曰雁宜麥魚宜苽註云雁火畜麥木穀此

以木生火為宜也魚水畜苽水穀此以同氣為宜也又曰

卿執羔大夫執雁雁取其候時順隂陽也繁露曰大夫用

贄雁有先後行列也月令曰鴻雁来賓註曰鴈以仲秋先

至者為主季秋後至者為賔

汲冡周書曰白露日鴻鴈来又五日玄鳥歸鴻鴈不来逺

人背畔玄鳥不歸室家離散寒露日鴻鴈來賔鴻鴈不賔

小民不服小寒日鴈北向鴈不北向民不懷王

法言曰能往能來朱鳥之謂與燕名玄鳥鴈名朱鳥玄烏

以春分来秋分去朱烏以秋分来春分去管子曰鴈春北

而秋南不失其時淮南子曰燕鴈代飛唐本草註曰鴈為

https://ctext.org/library.pl?if=gb&file=38772&page=61

